
У сімвалах дзяржавы – гісторыя майго народа


Форма:  гульня “Поле цудаў”

Мэта: выхаванне пачуццяў патрыятызму і грамадзянскасці, нацыянальнай самасвядомасці.

Задачы:

1. Выхоўваць пачуццё патрыятызму і павагі да сваёй Радзімы.

2. Фарміраваць павагу навучэнцаў да дзяржаўных сімвалаў.

3.  Развіваць  пазнавальныя інтарэсы, пашыраць  веды пра гісторыю дзяржаўнай сімволікі Рэспублікі Беларусь.

Абсталяванне: куток Дзяржаўных герба, сцяга і гімна  Беларусі, гульнёвы барабан, табло для ўстаноўкі літар , набор літар, прызы.
Паміж паўфіналамі, фіналам і супер-гульнёй - тэматычныя нумары (вершы, танец, песня, вясковыя пасядзелкі “Вывучэнне сімвалаў беларускай вышыўкі”
Музычнае суправаджэнне: аўдыёзапіс Дзяржаўнага гімна Рэспублікі Беларусь.
Гульня праводзіцца ў некалькі этапаў: тры адборачныя этапы, у якіх удзельнічаюць вучні 9-11 класаў. Ім прапануецца адказаць на пытанне. Той удзельнік, хто першым правільна адказвае на пытанне, становіцца ўдзельнікам гульні ля барабана.. Трое пераможцаў кожнага адборачнага этапу ўдзельнічаюць у паўфіналах. Пераможцы паўфіналаў спаборнічаюць паміж сабой у фінале. Пераможца фіналу (па жаданню) удзельнічае ў супер-гульні. Паўфіналы, фінал і супер-гульня праходзяць каля гульнёвага барабана, на якiм размешчаны значкі: лічбы 10, 20, 30, 40, 50, 60, 70, 80, 90, 100, (прызавыя балы); + (Удзельніку гульні можна адкрыць  любую літару з загаданага слова); Z (пераход  ходу да суперніка); П (прыз). Удзельнікі па чарзе круцяць барабан і называюць патрэбныя, на іх погляд, літары. Становіцца пераможцам той удзельнік, які правільна адгадае зашыфраванае слова.
Пераможцы паўфіналаў, фіналу атрымаюць прызы: кнігі  “Ёсць край такі”,   а пераможца супер-гульні атрымае прыз: кнігу “Дзяржаўныя сімвалы Рэспублікі Беларусь” і памятны сувенір.
(Гучаць фанфары)

Гучыць гімн Рэспублікі Беларусь
Ход гульні
Уступнае слова вядучага.                                                           
- Дзеці, вы ведаеце, што наша краіна знаходзіцца ў самым цэнтры Еўропы і прымае актыўны ўдзел у сусветным жыцці. Сёння мы пагаворым аб сімвалах нашай краіны, аб тых сімвалах, з дапамогай якіх прынята ўяўляць краіну ў свеце. Кожная сучасная дзяржава мае знакі свайго суверэнітэту - галоўныя адметныя знакі. Яны існуюць у трыадзінстве: герб, сцяг, гімн. Мае свае дзяржаўныя сімвалы і Беларусь. Гэтыя сімвалы нясуць на сабе велізарную, ідэалагічную, прававую, сацыяльна-палітычную нагрузку. Герб, сцяг і гімн маюць сваю ўласную гісторыю. У сваім развіцці яны прайшлі доўгі шлях, у іх закладзены глыбокі сэнс, іх стваральнікамі рухалі выдатныя і добрыя ідэі.  Наша сённяшняе мерапрыемства прысвечана дзяржаўным сімвалам  Беларусі. Без іх шанавання, без ведання іх гісторыі, без разумення закладзенага ў іх сэнсу немагчыма сацыяльнае і асобаснае станаўленне юнага грамадзяніна нашай краіны.
Вучань чытае верш “Сцяг Беларусі”                                          
Верш “Сцяг Беларусі”
Над дубовым лісточкам краіны маёй
Распускаецца папараць-кветкай.
Палымнее жывым, неўміручым агнём
Над прасторай лясоў ды палеткаў.
Ад мяжы да мяжы ён лунае буслом,
Прамяністы, бы сонца на ўсходзе.
Запаляе ў сэрцы народу майго
Гонар, годнасць і памяць стагоддзяў.
Нібы ветразь, вятрамі напоўніцца зноў,
І ў святочную нават гадзіну
Не дае забывацца пра лёс ваяроў,
Што крывёй баранілі айчыну.
І вядзе за сабою дарогай жыцця,
Асвятляючы шлях пакаленням,
Сімвал нашай дзяржаўнасці – велічны сцяг,
Сімвал волі, адвагі, сумлення.
                                           Алена Церашкова
Вядучы.
 - А цяпер пераходзім да нашай гульні (Тлумачэнне правілаў гульні).
Пытанні для першай адборачнай тройкі:
1. Што такое Дзяржаўны сцяг? (Дзяржаўны сцяг - гэта афіцыйны сімвал улады, які ўвасабляе суверэнітэт дзяржавы).

2.Хто аўтар музыкі гімна Рэспублікі Беларусь? ( М. Сакалоўскі )
3. Што такое герб? (Эмблема дзяржавы).
Вызначаюцца пераможцы першай адборачнай тройкі.             
Пытанне для паўфіналу для 1-й гульнявой тройкі.             
 - Якое значэнне мае слова “герб” у перакладзе з нямецкай мовы?  
У гэтым слове 8 літар ( Спадчына).
(Удзельнікі па чарзе круцяць барабан, называюць літары, адгадваюць слова). Вызначаецца пераможца першага этапу гульні.
Беларускі танец “Ручаёк”                                                           
Пытанні для другой  адборачнай тройкі:
1. Што ўяўляе сабою  Дзяржаўны сцяг? (Прамавугольнае палотнішча складаецца з дзвюх гарызантальных каляровых палос: верхняй - чырвонага колеру і ніжняй - зялёнага колеру, вертыкальная паласа белага колеру, на якую накладзены чырвоны арнамент).
2. Хто аўтар вершаў сучаснага гімна Рэспублікі Беларусь? ( М. Клімковіч, В. Карызна)
3. Дзе можна ўбачыць герб? (На сцягах, манетах, пячатках, і 
афіцыйных паперах, пашпартах). Вызначаюцца пераможцы другой адборачнай тройкі.
Пытанне для паўфіналу для 2-й гульнявой тройкі.
 - У перакладзе з грэчаскага азначае "хвалебная, ўрачыстая песня", часцей за ўсё рэлігійнага зместу? У гэтым слове 4 літары (Гімн). (Удзельнікі па чарзе круцяць барабан, называюць літары, адгадваюць слова).     
Вызначаецца пераможца другога этапу гульні.
Вучань чытае верш “Беларусь мая, родны край!”   

Беларусь мая, родны край!
Неба чыстае і глыбокае
І бярозавы ціхі гай –
Беларусь мая сінявокая,
Беларусь мая, родны край! 
У густых садах ты красуешся, 
Сілай поўная маладой, 
У агнях уся ярка свецішся, 
Разліваешся збажыной.
Славай слаўная ты быліннаю,
Залатою сваёй красой,
Майскай песняю салаўінаю
І вясёлкамі над ракой… 
Неба чыстае і глыбокае 
І бярозавы ціхі гай – 
Беларусь мая сінявокая, 
Беларусь мая, родны край!
Пытанні для трэцяй  адборачнай тройкі:
1. Калі адзначаюць  Дзень Канстытуцыі  Рэспублікі Беларусь ? 
(15 сакавіка).
2. Найважнейшая асаблівасць і своеасаблівасць Дзяржаўнага сцяга Рэспублікі Беларусь? (Выкарыстанне нацыянальнага арнаменту як элемента дзяржаўнай сімволікі). 
3. Калі адзначаецца Дзень Дзяржаўнага герба і Дзяржаўнага сцяга Рэспублікі Беларусь? (2-я нядзеля мая). Вызначаюцца пераможцы трэцяй адборачнай тройкі.
Пытанне для паўфіналу для 3-й гульнявой тройкі:
1. Асноўны Закон Рэспублікі Беларусь, які мае вышэйшую юрыдычную сілу і замацоўвае асноватворныя прынцыпы і нормы прававога рэгулявання важнейшых грамадскіх адносін. Угэтым слове  11 літар (Канстытуцыя).

(Удзельнікі па чарзе круцяць барабан, называюць літары, адгадваюць слова).       Вызначаецца пераможца трэцяга этапу гульні.
Вясковыя пасядзелкі “Вывучэнне сімвалаў беларускай вышыванкі” 
Фінал. Удзельнічаюць тры пераможцы паўфіналаў.
Пытанне для  фіналу.                                                                 
Як называецца навука, якая тлумачыць намаляваныя знакі, фігуры і колеры гербаў? У гэтым слове 10 літар (Геральдыка).           
(Удзельнікі па чарзе круцяць барабан, называюць літары, адгадваюць слова).      Вызначаецца пераможца фіналу гульні

Беларуская песня. 
“Жураўлі на Палессе ляцяць...”                
Начало формы

Конец формы

Каб любіць Беларусь нашу мілую,
Трэба ў розных краях пабываць.
Разумею цяпер, чаму з выраю
Жураўлі на Палессе ляцяць.
Што ім тыя пагоды паўднёвыя!
Што ім пышны платанавы рай,
Калі клічуць іх далі сасновыя
I азёрны рабінавы край.

Сакавітыя пожні мурожныя
He заменіш нічым і нідзе,
I зямлю, дзе сцяжыначка кожная
У прыветлівы двор прывядзе.

Каб любіць Беларусь нашу мілую,
Трэба ў розных краях пабываць.
Зразумееш тады, чаму з выраю
Жураўлі на Палессе ляцяць.
Супер-гульня. Удзельнічае пераможца фіналу.
Пытанне для супер-гульні.
Поўная незалежнасць дзяржавы ад другіх дзяржаў у яго ўнутраных справах і знешняй палітыкі. (Сувернітэт)
У слове 10 літар. Дазваляю назваць любыя чатыры літары. (Удзельнік называе тры літары, калі ёсць такія ў дадзеным слове, адкрываем. Даецца хвіліна, как падумаць). Удзельнік называе слова ( калі ведае). 

Узнагароджанне. Віншаванне пераможцаў гульні.                  
Гучыць гімн Рэспублікі Беларусь. 

